
Androany, dia hijery akaiky kokoa ireo akora ao amin'ny

“Toromarika Romana” isika. Ny Romana 6 dia mampiseho

ireo teboka famantarana nifanesy. Voalohany, “maty ny

amin’ny ota isika” (andininy 1) rehefa maty i Jesosy, ary

mahafantatra ny tenantsika miaraka amin’ny Fahafatesany

isika. Rehefa nohomboana tamin’ny hazo fijaliana i Jesosy,

dia ny “tenantsika taloha” (andininy 6), ilay toetra mpikomy

nolovantsika tamin’i Adama, dia nohomboana koa. Faharoa,

“niara-nalevina taminy isika” (andininy 4).Avy amin’ny

batisa ho any amin’ny Fahafatesany, dia maty isika ary

niara-nalevina Taminy. Fahatelo, “tafaray aminy isika

amin’ny fitsanganany amin’ny maty” (andininy 5). Manaraka

Azy amin’ny alalan’ny fahafatesana sy ny fandevenana

isika, dia miroso amin’ny Fitsanganany amin’ny maty

amin’ny fiainana, mizara ny Fiainany Aminy. Ny vokatra azo

ampiharina, sy nifanesy avy amin’io famantarana amin’i

Jesosy io tamin’ny Fahafatesany , fandevenana, ary ny

fitsanganana tamin’ny maty toy izao manaraka izao:

"Ny hanimbana ny tenan'ny ota" (andininy 6). Ny

toetra simba, sy ratsy izay nanandevo antsika sy

nahatonga antsika hanao ratsy na dia naniry hanao ny

tsara aza dia lasa tsy manan-kery. Efa novonoina ho

faty.

Noho izany, “mba tsy hanompoantsika ny ota intsony”

(andininy 6). Ny ota dia tsy manery antsika hanao

zavatra manimba, sy manimba izay hitondra loza

amintsika, eto an-tany ary mandrakizay.

Avy eo, izay efa maty dia afaka amin’ny ota (andininy

7). Nohamarinina ara-bakiteny isika, na afaka

madiodio. Jesosy dia nandoa ny sazy farany noho ny

otantsika; tsy misy azo aloa intsony. Rehefa afaka

tamin’ny hery sy ny heloky ny ota isika izao, dia

manana feon’ny fieritreretana tsara ary afaka mijoro

tsy amin-tahotra eo anoloan’ny seza

fiandrianan’Andriamanitra tsitoha.

Farany, “dia hiara-belona aminy [Kristy] koa isika”

(andininy 8). Fampanantenana lehibe tokoa izany!

Hizara ny Fitsanganany amin’ny maty mandrakizay

isika. Maty indray mandeha ny amin’ny ota Izy; Tsy

afaka ny ho faty indray izy. Velona mandrakizay ho

Natao ho ota i Jesosy tamin’ny
fahotantsika mba hatao ho marina isika
amin’ny fahamarinany.

an’Andriamanitra Izy, ary miditra ho any amin’izany

fiainana mandrakizay izany isika.

Misaotra Anao, Jesosy ô, noho ny Asanao teo amin’ny hazo

fijaliana. Manambara aho fa tsy andevon'ny ota intsony aho,

amin'ny maha-izy ahy an'i Jesosy. Jesosy dia natao ota

niaraka tamin’ny fahotako mba hahatonga ahy ho marina

amin’ny Fahamarinany, amin’ny anaran’i Jesosy Kristy,

Amena.

"Ny teny fototra:
famaritana. Rehefa maty
Jesosy, dia maty koa

aho. Rehefa nalevina Izy,
dia nalevina koa aho.
Rehefa nitsangana Izy,
dia nitsangana koa aho.
Rehefa mino izany aho,

dia mandray ny
fahamarinana avy
amin'Andriamanitra
amin'ny finoana."

